
Navarra Suma talde parlamentarioari atxikiriko foru parlamentari Jorge Esparza Garrido jaunak idatzizko galdera egin du (PES-00045), non honako informazio hau eskatzen baitio Nafarroako Gobernuari:
 Irisgarritasunari buruzko 2021eko Plan Operatiboak bigarren aldaketa bat xedatzen zuen Landa Garapeneko eta Ingurumeneko Zuzendaritza Nagusiarentzat; hain zuzen, honako neurri hau: Eskabide inklusiboa abian jartzea.
Planaren ebaluazioan, zergatik eman da neurri hori “amaitutzat” kontuan hartuta txostenaren 106-107. orrialdeetan berariaz jasotzen dela “2021eko abenduaren 31n eskabide inklusiboa diseinatuta zegoela, baina Erregistro Orokorrak hura noiz ezartzeko zain” eta helburua hura abian jartzea zela?
Dakizun bezala, Nafarroako Gobernuak, historian lehen aldiz, irisgarritasun unibertsalaren araudian ezarritakoa bete du irisgarritasunerako jarduketa planak onesteari dagokionez.
Izan ere, egungo Nafarroako Gobernuak Irisgarritasun Unibertsalari buruzko 2021eko Plan Operatiboa onetsi zuen, jarraian Irisgarritasun Unibertsalari buruzko 2022ko Plan Operatiboa etorri zen, eta orain Irisgarritasun Unibertsalari buruzko 2023ko Plan Operatiboa prestatzen ari gara.
“Eskabide inklusiboa abian jartzea” izeneko neurriari dagokionez, 2021eko abenduaren 31n eskabidea diseinatuta zegoen eta argitaratu zain.
Eskabide orokor inklusiboa prestatzeko lana Lehendakaritzako eta Gobernu Irekiko Zuzendaritza Nagusiarekin batera egin da, egungo Landa Garapeneko eta Ingurumeneko Departamentuak Elizondoko erregistro bulegoan lehenago egindako lan bat baliatuz.
Irisgarritasun Unibertsalari buruzko 2021eko Plan Operatiboaren ebaluazioan neurriari egin zaion balorazioarekin ados egon edo ez, gurekin bat etorriko zara onartzean irisgarritasun kognitiboa beharrezkoa dela inor atzean ez uzteko eta pertsona guztiek baldintza berdinetan eskuratu ahal ditzaten zerbitzu publikoak. Horrexegatik izan da garrantzitsua eskabide orokorra irakurketa errazerako moldatzea, dokumenturik ohikoena baita herritarren eta Administrazioaren arteko harremanetan.
Hori guztia jakinarazten dizut, Nafarroako Parlamentuko Erregelamenduaren 194. artikuluan xedatutakoa betez.

